
Nga mbledhja e jashtëzakonshme e Komitetit për  Politikë dhe Financa, e mbajtur më 10 shtator 

2024, në Sallën e mbledhjeve  të KPF-së, në  “Shtëpinë  e Bardhë”, me fillim  në ora 10:12 minuta. 

 

Pjesëmarrës nga KPF-ja, ishin: Antigona Bytyqi, Kryesuese e KPF-së, Karanfil Haxhillari, 

Dafina Alishani, Adem Shabanaj, Naxhije Memaj dhe Florent Ukaj, Egzona Hoxhaj dhe Levent 

Buş dhe Bajram Kastrati, të gjithë anëtarë të  Komitetit për  Politikë dhe Financa.  

 

Pjesëmarrës tjerë ishin: Kujtim Gashi, Nënkryetar i Komunës, Sulltan Badalli Drejtor i DEF,  

përfaqësuesi nga OSBE si dhe përfaqësuesit e OJQ-ve dhe Mediat.    

 

Antigona Bytyqi: Përshëndetje i nderuar Nënkryetar, të nderuar anëtarë të Komitetit për Politikë 

dhe Financa, shumë i nderuar drejtor, zoti Kollari nga OSBE, media, të gjithë juve të pranishëm, 

përshëndetje për të gjithë. Atëherë edhe siç jeni të njoftuar me kohë për sot kemi thirrur mbledhjen 

e jashtëzakonshme të Komitetit për Politikë dhe Financa, me rend dite shqyrtimi dhe miratimi 

project-buxhetit për vitin 2025 dhe parashikimi për vitin për vitet 2026 dhe 2027. Konstatoj që 

prezent jemi nëntë anëtarë të Komitetit për Financa, do të thotë të gjithë jemi prezent dhe mund të 

fillojmë me punimet e kësaj mbledhjeje. Atëherë fjalë fillimisht do ta ketë drejtori, urdhëro drejtor.  

 

Sulltan Badalli (Drejtor DEF):  Faleminderit Kryesuese, përshëndetje për të gjithë. Pra siç e 

dimë buxheti komunal dhe planifikimi i buxhetit është një prej dokumenteve më të rëndësishme 

në një organizatë buxhetore që e ka, konkretisht në këtë rast Komuna e Prizrenit. Pra, buxheti i 

komunës përbëhet prej tre programeve bazë, granti i përgjithshëm, granti për arsim dhe granti i 

shëndetësisë. Këto programe janë kategorizuar në pesë kategori bazë kryesore që janë, pra janë 

pagat dhe mëditjet, mallrat dhe shërbimet, shpenzimet komunale, subvencionet dhe transferet, dhe 

investime të kapitale. Pra po japim shifrat për secilën kategori që janë planifikuar për vitin 2025. 

Te pagat kemi një vlerë prej 27 milion e 492 mijë euro, kemi një rritje në krahasim me vitin 2024. 

Mallrat dhe shërbimet i kemi 14 milion e 240 mijë euro, edhe këtu te mallrat e kemi një rritje, por 

rritja është bërë te një program i veçantë të Ekoregjionit të cilin komuna në fakt e financon, por 

ajo ju rikthehet domethënë sepse Ekoregjioni është një kompani publike lokale të cilën e menaxhon 

në komuna. Ndërsa shpenzimet komunale i kemi prej 1 milion e 55 mijë euro, subvencionet janë 

4 milion e 561 mijë euro, kemi një rritje në krahasim me vitin 2024, për 500 mijë euro të 

subvencioneve. Ndërsa investimet kapitale kapin shumën prej 23 milionë euro. Pra totali i buxhetit 

është 70 milionë e 352 mijë e 472 euro. Ndërsa tek të hyrat, edhe te të hyrat e kemi një planifikim, 

një ngritje të vogël prej 10.193.000 sa kanë këtë vit është 10.677.000 euro. Pra në pika të të shkurta 

në shifra monetare, ky është planifikimi i buxhetit për vitin 2025.  

 



Antigona Bytyqi: Faleminderit drejtor. Atëherë po e kaloj fjalën tek anëtarët e komitetit. Kush 

dëshiron me marrë fjalën? Po urdhëro Karanfil.  

 

Karanfil Haxhillari: Përshëndetje për të gjithë. Buxheti në tansi është një buxhet pothuajse copy 

paste i vitit të kalum. Të njëjta kritika edhe si për vitin e kaluar, kalon ky buxhet përveç që nuk 

parasheh zhvillim ekonomik për komunën tonë. 70 milionë euro si buxhet me një shpërndarje të 

tillë, konsideroj që është thjeshtë një buxhet që i ngop kërkesat elektorale, buxhet i cili bëhet vetëm 

për qëllime elektorale, por nuk ndërthen më vete zhvillimin e mirëfilltë ekonomik. Në qoftë se i 

shohim ku pjesa më e madhe e buxhetit shkon edhe në investime kapitale, ku bëhet pak edhe 

planifikimi, përveç të hyrave dhe të dalurave të cilët kanë një diskrepancë nga ato planifikimet e 

mëhershme të cilat janë bërë. Në investimet kapitale shohim që askund nuk gjenden premtimet e 

kryetarit të cilat i ka bërë dhe me të cilat i ka fituar edhe zgjedhjet. Po flas për ato premtime të cilat 

kanë qenë edhe megallomane edhe fushata e ndërlidhur me ato premtime. Pra është viti i fundit i 

kësaj qeverisje apo buxheti i fundit dhe prapë nuk shohim në këtë buxhet as ato 1200 parkingje të 

famshme, as nënkalimin e BVI-së, as funksionalizimin e qendrës ekonomike dhe asnjë premtim të 

madh elektoral të cilat kryetari i ka bërë dhe i ka fituar zgjedhjet. Pra është një buxhet thjeshtë, 

asfalt, kubza, ndërtime, kam shpresuar që në arsim në këtë rast do të kemi ndonjë kabinet për 

ngritjen e cilësisë, kam shpresuar që do të kemi në shëndetësi ngritje të nivelit të shërbimit, por 

njëjtë sikur vitin e kaluar edhe këtë vit është një buxhet i njëjtë, adhoc, i pamenduar mirë dhe me 

të vërtetë po më vjen keq që paret e taksapaguesve të Prizrenit, diku 70 milionë euro edhe të granit 

të qeverisë, kanë me shkuar njëjtë sikur qysh kanë shkruar këtë vit edhe vitin e kalum.  Prandaj,unë 

konsideroj që ky buxhet nuk është buxhet për qytetarët dhe rrjedhimisht edhe unë si përfaqësues i 

qytetarëve nuk do ta votoj këtë buxhet. Faleminderit.  

 

Antigona Bytyqi: Faleminderit Karanfil, Naxhija e ka fjalën.  

 

Naxhije Memaj: Faleminderit Kryesuese, përshëndetje për të gjithë. Atëherë edhe unë pajtohem 

plotësisht me vete kolegun, edhe unë e kam vërejtjet e mia të cilat do t'i paraqes edhe në asamble. 

Po unë do të fokusohem vetëm me një çështje që unë gjatë gjithë mandatit tim e kam sjellë në 

kuvend kërkesën time për funksionalizimin e ujësjellësit në fshatin Lutogllavë. Mirëpo deri më 

tani kurrëfarë rezultati s'ka pasur. Edhe në këtë kod buxhetor nuk pashë se është futur 

funksionalizimi i ujësjellësit. Në fakt komuna, ndërkohë faktikisht Drejtori i Shërbimeve Publike 

e hedh topin tek Hidroregjioni, ndërsa Hidroregjioni e hedh topin tek komuna!, rezultati 

përfundimtar ujë nuk ka. Në qoftë se mua si kuvendare e atij komuniteti nuk më hec fjala në këtë 

kuvend, atëherë çfarë kuptimi ka që unë ta përkrah këtë pikë, sepse edhe në këtë buxhet, komuna 

nuk do të merret me sanimin e këtij problemi. Nuk po shoh asnjë arsye që unë ta përkrah këtë 

buxhet. Ju faleminderit.  

 

Antigona Bytyqi: Faleminderit Naxhije. Po Dafina Urdhëro.  

 

Dafina Alishani: Së pari ju përshëndes të gjithëve. Ne para këtij takimi mbajtëm dhe një takim 

përmes organizimit të OSBE-së, ku ishin anëtarët e KPF-së aty edhe ishin disa rekomandime edhe 

kërkesa të cilët u shpalosën në atë mblidhje dhe pse ju si drejtor keni munguar! e që shumë keq që 

keni munguar për shkak që kur diskutohet buxheti është dashtë me qenë edhe kryetari po edhe 

Drejtori i Financave. Mua po më vjen keq që edhe sot nuk është as kryetari këtu për shkak që 

sikurse e ceku edhe kolegu, ky kryetar ka garuar me disa premtime edhe do të duhej që ai të jetë 

prezent edhe t'i diskutojmë ne se si e ka menduar me vazhduar vitin e katërt pa i realizuar premtimet 

edhe thjesht ish dashtë ne me e pyetur atë se çfarë po mendon për këtë buxhet edhe pse nuk është 

present? Pyetja ime është kërkesat e asamblesëve të cilët janë bërë, domethënë nuk po flas për ato 

kërkesa që vazhdimisht bëhen në secilën seancë. Unë e shpreha edhe keqardhjen edhe në takimin 



e fundit që ju po i merrni bazë kërkesat vetëm në dëgjime publike! Kjo nuk qëndron dhe nuk do të 

duhej të qëndrojë. Qytetari vjen në dëgjime publike dhe i shfaq pakënaqësitë, kërkesat e tyre në 

rregull. Asamblisti e ka vendin në kuvend ku e ngritë si shqetësim kërkesën e qytetarëve, kërkesën 

e lagjes nga vjen apo edhe rrethit nga vjen e ngrit në secilën seancë. Nëse zonja flet për Lutogllavën 

gati një vit edhe nuk e merr parasysh, tash me siguri do të arsyetoheni që nuk keni qenë prezent në 

dëgjim publik edhe nuk mirret parasysh. Kjo është jo serioze ndaj legjislativit. Bajrami kishte një 

kërkesë në mbledhjen e fundit, a po i mbajmë nga mbledhjet vetëm sa me bërë një tik? Unë sot 

prita me ardhur buxheti me ato kërkesa të cilat janë kërkuar prej asambleistve në mbledhjen e 

fundit edhe janë shpalosur si shqetësime. Dikush ka thënë që është harruar një pikë, dikush tjetër 

ka thënë që duhet me pas të specifikuar. Ne e kemi buxhetin e njëjtë para syve, nuk ka asnjë 

ndryshim, takimet bëhen vetëm pa sy e faqe! Atëherë mos na mbledhni as në KPF, as në kuvend 

se nuk po i merrni parasysh kërkesat e legjislativit. Nëse po doni si ekzekutiv me vazhduar me 

buxhetin e juaj, vazhdoni, procedoni pa votim të kuvendit nëse mundeni edhe në rregull jemi. Ose 

e keni aq arrogancën e fortë në aspekt të numrit që i keni numrat dhe nuk e keni problem asnjë 

kërkesë të ndonjë asamblistit me pas parasysh nga opozita. Ju vetë e thatë në mbledhje që prezenca 

e opozitës edhe në dëgjimet publike, por edhe në përpilimin e buxhetit është shumë me rëndësi. 

Unë për vete asnjë pikë nuk e kërkoj sepse nuk kam shpresa që kjo qeverisje mundet me i reflektuar 

ose mundet me i pranuar kërkesat e mia. Por kemi pasur anëtarë këtu të cilët kanë kërkuar çështje 

të ndryshme me e futur në buxhet edhe ju nuk e keni marrë parasysh. Njëjtë kemi pasur edhe 

kërkesa të tjera prej asamblesëve të tjerë që kanë qenë atë ditë. Unë nuk po shoh asnjë ndryshim! 

Nëse është takimet edhe OSCE-së i drejtohen, nëse mbahen takimet vetëm për sy e faqe, na 

informoni, mos na merrni kohën se kemi punë të tjera dhe është jo serioze, komplet kanë që 

legjislativit. Çështje të tjera, kodet buxhetore të cilat duhen me u shtjelluar gjërë e gjatë do t'i flas 

në kuvend. Secilin vit kur ne kur kemi pasur votim edhe të KAB-it edhe të buxhetit, kemi pasur 

kërkesë për premtimet e kryetarit, secilin vit na është thënë që kemi kohë, kemi kohë. Është viti i 

fundit dhe ne nuk i kemi këtu kodet buxhetore për të cilat njeriu ka garuar, ka fituar edhe tash nuk 

i realizon. Uroj që keni me pas sukses në këtë buxhet. Edhe së fundi edhe diçka dua t'ju them që 

mandatin e kaluar shumë keni qenë të zëshëm karshi buxhetit edhe keni thënë që ka vetëm kubëza 

dhe asfalt. Asnjë investim, asnjë kod buxhetor për mirëqenien e njerëzve këtu, për qytetarët, 

domethënë për kubza dhe asfalt, ju jeni të parë edhe ju uroj suksese. Shpresoj që qytetarët vitin e 

fundit nuk kanë me pas punime nga dy herë, nga tre herë qysh i keni bërë. Së paku uroj që keni 

me pas mbikëqyrje në punime dhe me pas kualitet. 70 milionë euro me i harxhuar qekaq pa logjikë, 

veç ju kishit ditur. Kështu që unë nuk kam votë për këtë buxhet, nuk kam votë as për këtë ekzekutiv 

i cili nuk din as me respektuar as asambletin, as legjislativën. I keni numrat, vazhdoni, suksese.  

 

Antigona Bytyqi: Faleminderit Dafina. Fjalën Bajrami e ka kërkuar.  

 

Bajram Kastrati: Faleminderit Kryesuese, përshëndetje për të gjithë. Nja 98% pajtohen plotësisht 

me Dafinën. Kërkesat e asambleistëve në përgjithësi jo veç tani por edhe së fundi edhe prej 

mbledhjes së kaluar, por edhe më herët, shumë pak janë marrë parasysh! Na kemi realizuar shpesh 

disa projekte prej kontratave tre vjeçare ose kornizë qysh quhen. Po ne e dimë qysh i kemi realizuar 

ato me 100 lutje te secili zyrtar, prej drejtorit deri te operatori atje. Unë po shpresoj edhe pse s'na 

ka ardhur ky, e-mail na ka ardhur më herët po më duket para takimit.  

 

Antigona Bytyqi: Jo pas takimit.  

 

Bajram Kastrati: Pas takimit. Unë po shpresoj prapë që kërkesat tona që i kemi si asambleistë 

realisht, parimisht si opozitë edhe nuk përkrahet buxheti, se tash është kjo farë mendësia jonë e 

shoqërisë. Po unë jam i interesuar shumë edhe me bashkëpunuar edhe me përkrahur, por krahas 

asaj që duke i realizuar kërkesat, si përfaqësues ma legjitim, si asambleisti i qytetarit po më duket 



s'ka. Edhe ata këshillat tash që janë zgjedhur edhe ata hala nuk dinë çka edhe ka vinë edhe çka 

duhet për atë komunitet. Kërkesat ne i kemi përsëritur vazhdimisht, na është premtuar për shumë 

projekte që kanë me realizuar, vetëm fjalë, fjalë, fjalë! Edhe thashë disa projekte që i kemi 

realizuar, unë personalisht e di edhe të tjerët çka kemi hequr deri në realizimin e tyre. Prapë jam I 

interesuar për bashkëpunim edhe për me përkrah buxhetin, po me kusht që me u realizuar kërkesat 

sepse kërkesat janë shumë të arsyeshme, janë kërkesat që janë disa edhe urgjente, qysh është edhe 

kërkesa për ujin e pijshëm në Arbanë edhe kërkesa të tjera që secilën që e kemi edhe përmes e-

mail e kemi përcjellë. Dhe një vërejtje tjetër e përmendi edhe Dafina. E dimë që fajtor është ligji i 

prokurimit për shumë gjëra përsa i përket projekteve. Megjithatë, kemi shumë projekte që po 

realizohen, shumë buxhet po derdhet, duke i renovu rrugët, duke i renovu kanalizimet ose ku ta di. 

Edhe se di qysh bëhet kjo mbikqyrje te operatorët që po e realizojnë këto projekte. Unë kam shumë 

vërejtje te kjo, po e dimë që një pjesë të përgjegjësisë e ka ligji i prokurorit. Megjithatë, tashi 

përgjegjësitë i mbanë ekzekutivi për realizimin e secilit projekt. Kështu që kërkesat deri në asamble 

kemi edhe vërejtje të tjera, s'desha me hy në detaje, I diskutojmë në asamble. Kërkesat tona 

mundësisht të merren parasysh deri në asamble, deri pasnesër edhe t'i kemi në projekt buxhet. 

Faleminderit.  

 

Antigona Bytyqi: Faleminderit Bajram. Po urdhëro Adem.  

 

Adem Shabanaj: Faleminderit kryesuese, përshëndetje juve për të gjithë. Ashtu siç nga 

parafofësit e mi e theksuan, e kam theksuar edhe tash e shtata herë që marr pjesë në votimin e 

buxhetit të komunës së Prizrenit, sepse asamblisti është ai qëlësi kryesor i cili edhe mundet me 

orientuar buxhetin e komunës së Prizrenit edhe duhet me votuar, duhet me votuar buxhetin e 

komunës së Prizrenit në të mirë të qytetarëve të komunës. Sa i përket kërkesave tona si asamblistë, 

po besoj që gjatë gjithë mandatit edhe gjatë gjithë këtij viti fiskal që kemi bërë kërkesat tona në 

kuved është dashtë me i marrë parasyshë. Unë e kuptoj që buxhetimi i këtij buxheti bëhet jo në 

mënyrë të rregullt sepse borxhet të cilat janë nëpër kompanitë që janë projekte në vazhdim, e 

pamundësojnë që edhe projektet e reja të dalin më pak. Për me i shikuar të gjitha këto kode 

buxhetore, duhet me qenë Shef i Zyrës së Prokurimit për me e ditë a është vazhdim i projektit apo 

është projekt i ri. Kisha kërkuar nga Drejtori i Financave që në seancë të vjen me një listë nga Zyra 

e Prokurimit se cili është projekt i ri edhe cili është vazhdim sepse këtu ka kod buxhetor, nuk 

shkruan projekt i ri e realisht është projekt i ri, është projekt i trashëguar por është i ri, i pa 

proceduar në zyrat e prokurimit. Ka projekt që është në vazhdim, është e proceduar në zyrat e 

prokurimit, është e nënshkrume kontrata. Domethënë, numër 15 nëse e ke buxhetin përpara, 

ndërtimi i infrastrukturës si rrugë kanalizimi, ujsjellës në lagjen Tusuz. Unë e di që është projekt 

në vazhdim, sepse është e nënshkruar kontrata. Mirëpo për projektin, pa marrë parasysh cilin, 

shtatë, gjashtë, pesë, katër, tre, cilin do qoftë, nuk e di a është projekt i ri apo është projekt në 

vazhdim. Projekti i ri në DSHP ku është edhe 80%-shi i investimeve kapitale.janë vetëm gjashtë 

projekte të reja që janë të emërtuar me titull projekt i ri. Unë e shoh këtu që ka dhe projekte tjera 

të reja, që nuk janë të proceduara. Ndërtimi i rrugës Jeshkovë-Lubiqevë është me kod buxhetor të 

trashëguar, por është i pa proceduar në zyrën e prokurimit. Domethënë e kam shumë të paqartë se 

cilat janë projekte të reja, cilat janë projekte në vazhdim, e cilat janë projekte që vazhdojnë, por 

nuk janë të proceduara në Zyrën e Prokurimit. Sa i përket ndërtimit të rrugës Jeshkovë-Lubiqevë, 

është rrugë e cila kap gjatësinë e 3 km për asfaltim, ndërtimi i bazës së asfaltit edhe asfaltimi. Me 

50.000 euro vetëm teknikën me dërguar kompania atje i kushtojnë aq! Nuk e di se mundet me u 

zhvilluar! Pastaj kjo mbetet edhe për vitin tjetër, domethënë për vitin tjetër është zero planifikimi, 

në 2026-tën e kam fjalën, 2025-tën, në 2027-tën është zero. Unë po besoj që ka me kanë projekt 

që ka me i kushtuar komunës diku rreth 400 ose 500 mijë euro në procedura tenderuese. Me vlerë 

të parashikuar ndoshta akoma më të madhe, por në procedurë të ofertuesve do t'i kushtojë mbi 400 

ose 500 mijë euro.  Atëherë po po zhagohen punët edhe nuk po përfundohen asnjëherë. Edhe 



kompanive po u mbetet borxh, sepse të gjitha kompanitë për momentin në komunën e Prizrenit 

janë duke punuar me borxhe. Tjetra, është kërkesë e kahmotshme e imja personale për rrugë malore 

në fshatin Malësi e Vërrinit e cila lidhet me fshatrat e Opojës edhe fshatin Lez të komunës së 

Prizrenit. Duhet një memorandum bashkëpunimi me komunën e Dragashit për vazhdimin e disa 

metrave në gjatësi, nuk është shumë. prej fshatit Zgatar tek vendi i quajtur gjerman, për lidhje me 

fshatin Malësi e Vërrinit. Unë po e shoh një kod buxhetor në Drejtorinë e Turizmit, meqënëse 

është Drejtori e Turizmit edhe për turizëm mundet me u zhvilluar ajo pjesë e cila është e ngulfatme 

e që ka vende shumë të bukura për zhvillim të turizmit. Është kodi buxhetor 54608, po unë po 

besoj që janë shumë pak mjete financiare të ndara për vitin 2025 për të hapur projekte të reja për 

këto rrugë. Nuk po them që me e ndarë secilën, për secilën projekt me pas me pas mjete financiare 

aq sa është edhe procedurë tenderuese, mirëpo projekte që janë pak më specifike, po besoj që duhet 

me ju marrë disa projekteve që mendojmë që nuk janë shumë primare për qytetarët, por ka projekte 

që janë shumë më primare për qytetarët dhe me i dërguar mjetet në ato. Për sa i përket dëgjimeve 

publike, nuk po e shoh të arsyeshme një kuvendar i cili jep kontributin e vetë në çdo seancë me 

marrë pjesë edhe në dëgjime publike edhe prapë asaj mos me ju paraqitur kërkesat e tyre në projekt 

buxhet. Domethënë me marrë pjesë në seanca, me ngritur çështje të ndryshme, me marrë pjesë në 

dëgjime publike pse detyrohemi me marrë pjesë në dëgjime publike, edhe prapë se prapë kërkesat 

tona nuk merren parasyshë! Unë si asambleist jam çdo ditë në komunikim me qytetarët edhe nuk 

po besoj që duhet me qenë kjo prej pozitës kuvendari ose prej opozitës. Mirëpo kur kërkesat e 

qytetarëve, të cilat janë deleguar tek ne si të përzgjedhurit e tyre merren parasysh edhe ki një 

arsyetim përballë qytetarit. Nuk po besoj që lunë shumë problem partia politike të cilën e ushtrojmë 

ne këtë rol të kuvendarit. Mirëpo, kërkesat tona edhe njëherë po them duhet me u marrë parasyshë. 

Duhet me i specifikuar projektet të cilat janë të pa procedume në zyrët e prokurimit dhe projekti i 

cili është për rrugë për hapjen e rrugëve malore në Drejtorinë e Turizmit duhet të i rritet vlera për 

vitin 2025. Faleminderit.  

 

Antigona Bytyqi: Faleminderit. Dikush tjetër prej anëtarëve? Drejtor a pate ndonjë përgjigje diçka 

me marrë fjalën?  

 

Sulltan Badalli: Jo diçka, vetëm unë e di që në takimin e fundit ne me KPF-në ne që kemi mbajtur 

në kuvend vetëm Ademi edhe tjetër kush s'ka qenë prej anëtarëve të KPF-së. Diskutim i fundit që 

ke.  

 

Adem Shabanaj: Dëgjimi publik?  

 

Sulltan Badalli: Po.  

 

Bajram Kastrati: Qeky takimi i KPF-së Kryesuese mos po keqkuptohet se po thirret, po 

organizohet në emër të KPF-së edhe ne po vijmë, s'po di a jemi organizatorë.  

 

Antigona Bytyqi: Po organizator jemi.  

 

Bajram Kastrati: Jo çfarë organizatori, Ymeri ke organizator, na kem veç si dëgjues.  

 

Kujtim Gashi: Po aty në fakt ja kishit huç me thënë të drejtën.  

 

Antigona Bytyqi: Tash ne nuk mundemi me kush me.  

 

Bajram Kastrati: Pse qysh ja kemi huç?  

 



Kujtim Gashi: Komiteti, Ymeri e ka marrë udhëheqjen e Komitetit.   

 

Bajram Kastrati: Pse me ja marrë mikrofonin Ymerit a.  

 

Karanfil Haxhillari: Paj Ymeri duhet me kanë, s’bënë pa u kanë ai.  

 

Antigona Bytyqi: Atëherë në qoftë se nuk keni.  

 

Dafina Alishani: Jo qysh s'kemi, drejtor a ke ndonjë përgjigje se folëm.  

 

Bajram Kastrati: A ke me mund me pas ndryshime?  

 

Sulltan Badalli: Në përgjigjen e parë se ai është copy past i vitit të kaluar. Normalisht që buxheti 

e ka orientimin prej vitit ekzistues, kjo është baza është edhe në ligjin mbi ndarjet buxhetore e ke 

ti atë. Normalisht shumë projekte kanë me u përsëritur, por një diçka çka është, shumë projekte 

këtu kanë me u realizuar në kuadër të projekteve kornizë që janë tre vjeçare, sepse dremuese e 

buxhetit është e grumbulluar në ata projekte. Për mos me hapur projekte rrugë 100 m, 200 m ose 

50 m, për këtë arsye janë bërë shumica e projekteve tre vjeçare, edhe si kohë mos me marrë shumë, 

po edhe me i realizuar në kohë, në momente kur janë më të arsyeshme, më të mira.  

 

Bajram Kastrati: A bën veç një nën pyetje?  

 

Antigona Bytyqi: Urdhëro Bajram.  

 

Bajram Kastrati: Po tash projektet që na na janë përcjellë, kërkesat te këto projektet, na janë 

përcjellë që tre vite dhe s'po mundeni me I realizuar. A keni përgjigje në këtë rast?  

 

Sulltan Badalli: Po, do të realizohen.  

 

Bajram Kastrati: Do të realizohen!  

 

Sulltan Badalli: Po tash krejt menjëherë s'bëhen, tash normale është ajo.  

 

Bajram Kastrati: Jo menjëherë, s'po bëhen asnjëherë, as dy herë, drejtor. Kjo është veç arsye, kjo 

është veç justifikim.  

 

Sulltan Badalli: Sa punë ka ky vend, tash duhet. Por i vjen koha, i vjen momenti, çdo projekti, 

çdo.  

 

Dafina Alishani: Qysh keni filluar me u bërë secili si Shaqir Totaj. Edhe po folni edhe forat bajat, 

secili jeni duke e imituar më duket atë, po arrogancë është kjo.  

 

Sulltan Badalli: Faleminderit.  

 

Dafina Alishani: Ai njeri po thotë si njeri, su bë, pse su bë e ju luni hajgare!  

 

Sulltan Badalli: Jo hajgare s’bana. Çka kam me i thënë, a me i thënë që ka mu ba soit a. Normal 

që i them unë që do të bëhet.  

 



Bajram Kastrati: Jo, unë po do me thënë se nuk është arsyeja ajo ka me u realizuar në kuadër të 

këtij projekti përderisa s'po realizohet.  

 

Sulltan Badalli: Një pjesë të madhe të projekteve ne e kemi me kornizë kontrata tre vjeçare.  

 

Bajram Kastrati: Ideja është a ke përgjigje ti për kërkesat e asambleistëve përveç kësaj që kanë 

me u realizuar përmes kontratës së kornizë. Kërkesat konkrete, kërkesa jem për shembull 

asambletit që është shumë e arsyeshme qysh ka me u realizuar përmes këtij projekti, kur ka me u 

realizuar? Hajde që s'po futem në projekt buxhet. Kur realizohet uji që e kam bërë kërkesë? që 

është kërkesë emergjente.  

 

Kujtim Gashi: Kur të zgjidhet drejtori i ri I Hidroregjionit.  

 

Bajram Kastrati: Kjo s’është përgjigje.  

 

Dafina Alishani: Ka kryeshef.  

 

Kujtim Gashi: Ka por s’ta vetë kush!  

 

Dafina Alishani: Edhe veç një pyetje. Shtigjet për biçikletat, kështu që pasket bë  projekt i ri. 

Aman mos bëni shtigje.  

 

Sulltan Badalli: Pse?  

 

Dafina Alishani: U niset me bë pashaqeshme e prishet krejt shtegun. Po niset për shtigje të 

biçikletave po na del aeroport. Fute këtu thuaj po e bëj ndonjë rrugë për ndonjë biznes atje ose 

kudo që e keni parë parasysh, po më mos dëmtoni as mos degradoi vende malore.  

 

Kujtim Gashi: Sulltani nuk bënë projekte.  

 

Dafina Alishani: Po po bënë qysh jo. Edhe ndërtimi i infrastrukturës në parkun ekonomik në 

Lubizhdë, projekt i ri 30 mijë euro! A e din kjo është tallje, kjo është tallje me biznese, me qytetarë, 

me krejt. Me 30 mijë euro nëse mundeni ju diçka me bë në atë parkun e biznesit që është demoluar 

tuj prit procedurat. Hiqeni krejt, lejeni në 2026-tën, as mos i jepni shpresë asnjë biznesit, merrni 

30 mijë euro se s'ju dalin ndoshta, qitni në DSHP edhe kryehe. Edhe është shqetësuese buxheti i 

Drejtorisë së Turizmit kaq i ulët, shqetësuese është po ashtu edhe shëndetësia, shërbimet sociale 

mos të flasim.  

 

Sulltan Badalli: Shëndetësia e ka buxhetin e vet e ka shëndetësia, është e caktuar prej grantit ajo.   

 

Dafina Alishani: S'di drejtor, kjo qasje e juaja, tash s’je asamblest edhe nuk është hiç në rregull. 

Vetë ke qenë, edhe vetë ke qenë i zëshëm shumë në mandatin e kaluar kur nuk janë marrë parasysh 

kërkesat. Bile ti është dashtë së paku si drejtor me na kthy përgjegjëse e jo me luajt hajgare kështu 

me neve.  

 

Antigona Bytyqi: Faleminderit. Dikush tjetër?  

 

Kujtim Gashi: U kanë i zëshëm me juve sepse me Mytën ish kanë bajagu i koordinum!  

 

Sulltan Badalli: Kryetar e kam pasur edhe unë atë, çka me bë.  



Antigona Bytyqi: Atdher€ sig e dini mbledhjen e kemi te enjten, pra me 12 shtator. Kete pike te
rendit td dites po e hedhim n€ votim. Prezent jemi n6nt6 andtar6. Kush eshte qe t'i rekomandohet
mbledhjes sd ardhshme td kuvendit edhe aty do ta kemi mund6sind ta diskutojm€ gjerd e gjat6,

keshtu qe te giithe anetaret e Kuvendit edhe t0 manim vendimin. Mirdpo ta qesim nd votim qd t'i
rekomandohet mbledhjes sd ardhshme. Prezent jemi nente anetare. Kush eshte p€r qd t'i
rekomandohet mbledhjes? Atdherd me pese vota p6r, dy kunddr dhe dy abstenim, kjo pike i
rekomandohet mbledhjes sd ardhshme. Ju falCnderoj te giitheve pdr kontributin dhe shihemi n€

mbledhjen e se enjtes.

Pdrfundoi n€ ora: l0:43 minuta

